
 

 

პროექტი 

ქალაქ ბათუმის მუნიციპალიტეტის საკრებულოს 

დადგენილება № --- 

2025 წლის --- იანვარი 

ქ. ბათუმი 

„აკუსტიკური ხმაურის დასაშვები ნორმების გადამეტებასთან და პიროტექნიკური ნაკეთობის 

გამოყენებასთან დაკავშირებულ ადმინისტრაციულ სამართალდარღვევებზე რეაგირების 

პროცედურული წესის დამტკიცების შესახებ“ ქალაქ ბათუმის მუნიციპალიტეტის საკრებულოს 

2018 წლის 30 ნოემბრის  №69  დადგენილებაში ცვლილების შეტანის თაობაზე  

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ქალაქ ბათუმის მუნიციპალიტეტის საკრებულო ა დ გ ე ნ ს : 

მუხლი 1 

„აკუსტიკური ხმაურის დასაშვები ნორმების გადამეტებასთან და პიროტექნიკური 

ნაკეთობის გამოყენებასთან დაკავშირებულ ადმინისტრაციულ სამართალდარღვევებზე 

რეაგირების პროცედურული წესის დამტკიცების შესახებ“ ქალაქ ბათუმის საკრებულოს 2018 

წლის 30 ნოემბრის  №69  დადგენილებაში (გამოქვეყნების წყარო: საქართველოს საკანონმდებლო 

მაცნე, www.matsne.gov.ge გამოქვეყნების თარიღი: 04/12/2018 სარეგისტრაციო კოდი 

(010250050.35.132.016417) შეტანილ იქნეს შემდეგი ცვლილება:  

1. დადგენილების სათაური ჩამოყალიბდეს შემდეგი რედაქციით: 

„აკუსტიკური ხმაურის დასაშვები ნორმების გადამეტებასთან დაკავშირებულ 

ადმინისტრაციულ სამართალდარღვევებზე რეაგირების პროცედურული წესის დამტკიცების 

შესახებ.“.    

2. დადგენილების პირველი მუხლი ჩამოყალიბდეს შემდეგი რედაქციით: 

„მუხლი 1. 

დამტკიცდეს აკუსტიკური ხმაურის დასაშვები ნორმების გადამეტებასთან დაკავშირებულ 

ადმინისტრაციულ სამართალდარღვევებზე რეაგირების პროცედურული წესი, თანახმად 

დანართისა.“.   

3. დადგენილების პირველი მუხლით  დამტკიცებული წესის: 

ა) სათაური ჩამოყალიბდეს შემდეგი რედაქციით: 

„აკუსტიკური ხმაურის დასაშვები ნორმების გადამეტებასთან დაკავშირებულ 

ადმინისტრაციულ სამართალდარღვევებზე რეაგირების პროცედურული წესი.“.   

ბ) პირველი მუხლი ჩამოყალიბდეს შემდეგი რედაქციით: 



„მუხლი 1  

1. ეს წესი განსაზღვრავს, უფლებამოსილი პირის მიერ, საქართველოს ადმინისტრაციულ 

სამართალდარღვევათა კოდექსის 771 მუხლით გათვალისწინებულ ადმინისტრაციულ 

სამართალდარღვევებზე რეაგირების პროცედურას. 

2. ამ წესის მიზანია, საცხოვრებელ სახლში, კერძო საკუთრებაში არსებული უძრავი ქონების 

ან საზოგადოებრივი/საჯარო დაწესებულების შენობაში აკუსტიკური ხმაურის (შემდგომში – 

ხმაური) დონის გაზომვისა და საქართველოს ადმინისტრაციულ სამართალდარღვევათა 

კოდექსის 771  მუხლით გათვალისწინებულ ადმინისტრაციულ სამართალდარღვევათა 

აღსაკვეთად შესაბამისი ღონისძიებების განხორციელების უზრუნველყოფა, აგრეთვე 

მოქალაქეთა უფლებებისა და მათი კანონიერი ინტერესების დაცვა.“. 

გ) მე-4 მუხლი ჩამოყალიბდეს შემდეგი რედაქციით: 

„მუხლი 4  

1. საქართველოს ადმინისტრაციულ სამართალდარღვევათა კოდექსის 771 მუხლით 

გათვალისწინებულ შემთხვევებში, უფლებამოსილი პირი უზრუნველყოფს ადმინისტრაციულ 

სამართალდარღვევაზე რეაგირებას, საქართველოს კანონმდებლობით დადგენილი წესით. 

2. საქართველოს ადმინისტრაციულ სამართალდარღვევათა კოდექსის 771 მუხლით 

გათვალისწინებული ადმინისტრაციული სამართალდარღვევების გამოვლენისას 

უფლებამოსილი პირი საქართველოს კანონმდებლობით დადგენილი წესით ავსებს 

ადმინისტრაციული სამართალდარღვევის ოქმს. თუ ადმინისტრაციული 

სამართალდარღვევების ადმინისტრაციული გამოკვლევა საჭირო არ არის, უფლებამოსილი პირი 

ადგილზე განიხილავს ადმინისტრაციული სამართალდარღვევის საქმეს და 

სამართალდამრღვევს ადგილზევე შეუფარდებს ადმინისტრაციულ სახდელს.“. 

მუხლი 2 

დადგენილება ამოქმედდეს 2025 წლის 01 აპრილიდან.   

 

 

 

ქალაქ ბათუმის მუნიციპალიტეტის  

საკრებულოს თავმჯდომარე                                              ირაკლი თავდგირიძე 

 

 

 

 

 

 

 

 

 



 

განმარტებითი ბარათი 

 

„აკუსტიკური ხმაურის დასაშვები ნორმების გადამეტებასთან და პიროტექნიკური ნაკეთობის 

გამოყენებასთან დაკავშირებულ ადმინისტრაციულ სამართალდარღვევებზე რეაგირების 

პროცედურული წესის დამტკიცების შესახებ“ ქალაქ ბათუმის მუნიციპალიტეტის საკრებულოს 

2018 წლის 30 ნოემბრის  №69  დადგენილებაში ცვლილების შეტანის თაობაზე  

ქალაქ ბათუმის მუნიციპალიტეტის საკრებულოს დადგენილების პროექტი 

 

ა) ქალაქ ბათუმის  მუნიციპალიტეტის საკრებულოს დადგენილების პროექტის 

(შემდგომში-პროექტი) მიღების (გამოცემის) მიზეზი და მისი ძირითადი დამახასიათებელი 

ნიშნები:   

 

„საქართველოს ადმინისტრაციულ სამართალდარღვევათა კოდექსში ცვლილების 

შეტანის შესახებ“  საქართველოს 2024 წლის 13 დეკემბრის N169-Iმს-XIმპ  კანონით 

განხორციელებული ცვლილების მიხედვით კოდექსის  772 მუხლი, რომელიც 

ითვალისწინებდა პასუხისმგებლობას ღამის საათებში პიროტექნიკური ნაკეთობის 

გამოყენების გამო ამოღებული იქნა. ასევე ცვლილებით კოდექსს დაემატა ახალი 1562 და 1564 

მუხლი, რომელიც  განსაზღვრავს პასუხისმგებლობას პიროტექნიკური ნაწარმის 

რეალიზაციის, შეძენის, ფლობისა და გამოყენების წესების დარღვევების გამო, მათ შორის 

პიროტექნიკური ნაწარმის საქართველოს კანონმდებლობით დადგენილი წესების დარღვევით 

გამოყენების გამო. ცვლილება ამომქმედების თარიღად განსაზღვრულია 2025 წლის 01 

აპრილი. 

საქართველოს კანონის „პროდუქტის უსაფრთხოებისა და თავისუფალი მიმოქცევის 

კოდექსის“ 111 მუხლის მე-4 ნაწილის თანახმად, პიროტექნიკური ნაწარმის ბაზარზე 

განთავსების წესი და პირობები (მათ შორის, პიროტექნიკური  ნაწარმის კატეგორიებად 

დაყოფა, მისი უსაფრთხოებისთვის დადგენილი მოთხოვნები, აგრეთვე პიროტექნიკური 

ნაწარმის იმპორტის, ექსპორტის, წარმოების, რეალიზაციის, ეტიკეტირებისა და გამოყენების 

წესები) განისაზღვრება ტექნიკური რეგლამენტით, რომელსაც ამტკიცებს საქართველოს 

მთავრობა. აღნიშნული მუხლი ამოქმედდეს უნდა 2025 წლის 01 თებერვლიდან. ასევე 

კანონმდებლობაში განხორციელდა  ტერმინოლოგიურ ცვლილებაც და პიროტექნიკური 

ნაკეთობა შეიცვალა პიროტექნიკური ნაწარმით. 

ზემოაღნიშნულიდან გამომდინარე, ა(ა)იპ ბათუმის მუნიციპალური ინსპექციის მიერ 

მომზადებულია იქნა   „აკუსტიკური ხმაურის დასაშვები ნორმების გადამეტებასთან და 

პიროტექნიკური ნაკეთობის გამოყენებასთან დაკავშირებულ ადმინისტრაციულ 

სამართალდარღვევებზე რეაგირების პროცედურული წესის დამტკიცების შესახებ“ ქალაქ 

ბათუმის მუნიციპალიტეტის საკრებულოს 2018 წლის 30 ნოემბრის  №69  დადგენილებაში 

ცვლილების შეტანის თაობაზე დადგენილების პროექტი, რომლითაც იცვლება 

დადგენილებისა და დადგენილებით დამტკიცებული წესის სათაური, ასევე წესის პირველი 

და მეოთხე მუხლები: 

 

„მუხლი 1  

1. ეს წესი განსაზღვრავს, უფლებამოსილი პირის მიერ, საქართველოს ადმინისტრაციულ 

სამართალდარღვევათა კოდექსის 771  მუხლით გათვალისწინებულ ადმინისტრაციულ 

სამართალდარღვევებზე რეაგირების პროცედურას. 



2. ამ წესის მიზანია, საცხოვრებელ სახლში, კერძო საკუთრებაში არსებული უძრავი ქონების 

ან საზოგადოებრივი/საჯარო დაწესებულების შენობაში აკუსტიკური ხმაურის (შემდგომში – 

ხმაური) დონის გაზომვისა და საქართველოს ადმინისტრაციულ სამართალდარღვევათა 

კოდექსის 771  მუხლით გათვალისწინებულ ადმინისტრაციულ სამართალდარღვევათა 

აღსაკვეთად შესაბამისი ღონისძიებების განხორციელების უზრუნველყოფა, აგრეთვე 

მოქალაქეთა უფლებებისა და მათი კანონიერი ინტერესების დაცვა.“. 

„მუხლი 4  

1. საქართველოს ადმინისტრაციულ სამართალდარღვევათა კოდექსის 771  მუხლით 

გათვალისწინებულ შემთხვევებში, უფლებამოსილი პირი უზრუნველყოფს ადმინისტრაციულ 

სამართალდარღვევაზე რეაგირებას, საქართველოს კანონმდებლობით დადგენილი წესით. 

2. საქართველოს ადმინისტრაციულ სამართალდარღვევათა კოდექსის 771  მუხლით 

გათვალისწინებული ადმინისტრაციული სამართალდარღვევების გამოვლენისას 

უფლებამოსილი პირი საქართველოს კანონმდებლობით დადგენილი წესით ავსებს 

ადმინისტრაციული სამართალდარღვევის ოქმს. თუ ადმინისტრაციული 

სამართალდარღვევების ადმინისტრაციული გამოკვლევა საჭირო არ არის, უფლებამოსილი პირი 

ადგილზე განიხილავს ადმინისტრაციული სამართალდარღვევის საქმეს და 

სამართალდამრღვევს ადგილზევე შეუფარდებს ადმინისტრაციულ სახდელს.“. 

.            

ბ)  იმ შედეგების საფინანსო-ეკონომიკური გაანგარიშება, რასაც გამოიწვევს პროექტის 

მიღება (გამოცემა):  

დადგენილების ამოქმედებისთვის დამატებითი საბიუჯეტო სახსრები საჭირო არ არის.  

 

გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს 

პროექტის მიღება (გამოცემა): 

დადგენილების ამოქმედება არ მოახდენს ზეგავლენას ბავშვთა უფლებრივ 

მდგომარეობაზე. 

 

დ) დადგენილების პროექტის მიმართება საქართველოს კონსტიტუციას და მოქმედ 

კანონმდებლობისადმი: 

დადგენილების პროექტი არ ეწინააღმდეგება საქართველოს კონსტიტუციას და 

საქართველოში მოქმედ კანონმდებლობას. 

 

ე) დადგენილების  პროექტის  ავტორი: 

ა(ა)იპ ,,ბათუმის მუნიციპალური ინსპექცია". 

 

ვ) დადგენილების პროექტის ინიციატორი: 

ქალაქ ბათუმის მუნიციპალიტეტის მერი. 

 

ზ) განმარტებითი ბარათის მომზადებაზე უფლებამოსილი პირის თანამდებობა, სახელი, 

გვარი და ხელმოწერა: 

ა(ა)იპ „ბათუმის მუნიციპალური ინსპექციის“  

სამართლებრივი უზრუნველყოფისა და ადამიანური  

რესურსების მართვის განყოფილების უფროსი                   ლაშა მამულაძე 


